

ՀԻՄՆԱՎՈՐՈՒՄ
 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ


Իրավական ակտի ընդունման անհրաժեշտությունը. 
Հայաստանի Հանրապետության կառավարության որոշման նախագծով նախատեսվում է ՀՀ 2024թ.-ի պետական բյուջեով ՀՀ ԿԳՄՍ նախարարությանը կապիտալ ծրագրերի իրականացման համար հատկացված միջոցների շրջանակներում կատարել վերաբաշխում կատարողների միջև՝ 293,002.3 հազար դրամի չափով՝ բյուջետային ծախսերի տնտեսագիտական դասակարգման «Շենքերի և շինությունների կապիտալ վերանորոգում» հոդվածով: Վերաբաշխվող գումարն ուղղվելու է թվով 14 դպրոցի հիմնանորոգման/վերանորոգման աշխատանքների մեկնարկմանը։
Վերաբաշխումը կատարվում է ՀՀ պետական բյուջեի 1236 ծրագրի 32003 միջոցառմամբ ՀՀ կառավարության մասով նախատեսված և օբյեկտներով չբաշխված գումարի մի մասը, որի հետագայում ամբողջական կամ մասնակի վերականգնման անհրաժեշտությունը բացակայում է:

Ընթացիկ իրավիճակը և խնդիրները.
ՀՀ կառավարության 07.11․2024թ․-ի N 1772-Ն որոշմամբ ՀՀ կառավարության կողմից որդեգրած 300 դպրոցի կառուցման/վերակառուցման/հիմնանորոգման ծրագրում ընդգրկվել է թվով 23 դպրոց, որոնց համար պահանջվում են հիմնանորոգման/վերանորոգման աշխատանքներ։ Աշխատանքների համար պատվիրատու է սահմանվել Հայաստանի տարածքային զարգացման հիմնադրամը։  Աշխատանքների իրականացման համար մշակվել են ՀՀ կառավարության 19.03.2024թ․–ի N 596-Ն որոշմամբ պահանջվող փաստաթղթերը (թերությունների ակտ, նախահաշիվ, պարզ քաղաքաշինական փորձաքննություն)։ Այդ դպրոցներից 14–ի համար Հայաստանի տարածքային զարգացման հիմնադրամի կողմից հայտարարվել է պայմանով մրցույթ՝ «Գնումների մասին» օրենքի 15–րդ հոդվածի 6–րդ մասին համապատասխան։ Մրցույթի արդյունքում 4 դպրոցի համար կնքվել են պայմանագրերը, 10–ի մասով հայտերը գնահատվել են և կան շահող մասնակիցներ (անգործության կամ շնորհման փուլում են) կամ գնահատման փուլում են։ 
Այսպիսով, դպրոցների շինարարական աշխատանքների մեկնարկման համար Նախագծով հատկացումներ են կատարվում կանխավճարների վճարման կամ պայմանագրերը ուժի մեջ դնելու համար անհրաժեշտ որոշակի գումարի չափով, մասնավորապես․

	ԸՆԴԱՄԵՆԸ
	293,002.3 հազար դրամ

	ՀՀ Արարատի մարզ

	«Հնաբերդի միջնակարգ դպրոց» ՊՈԱԿ 
	5,000.00

	«Վարդաշենի միջնակարգ դպրոց» ՊՈԱԿ 
	21,900.00

	ՀՀ Գեղարքունիքի մարզ

	«Վաղաշենի միջնակարգ դպրոց» ՊՈԱԿ 
	5,000.00

	ՀՀ Լոռու մարզ

	«Ստեփանավանի Ստ․ Շահումյանի անվան թիվ 1 հիմնական դպրոց» ՊՈԱԿ 
	25,000.00

	«ք. Վանաձորի Ա.Մաթևոսյանի անվան թիվ 8 հիմնական դպրոց» ՊՈԱԿ 
	24,000.00

	«ք. Վանաձորի Խ.Աբովյանի անվան թիվ 9 հիմնական դպրոց» ՊՈԱԿ 
	20,205.3

	«Ագարակի միջնակարգ դպրոց» ՊՈԱԿ 
	5,000.00

	«Ստեփանավանի Սուրբ Գրիգոր Լուսավորիչի անվան թիվ 2 հիմնական դպրոց» ՊՈԱԿ 
	5,000.00

	ՀՀ Շիրակի մարզ

	«ք․ Գյումրու թիվ 32 հիմնական դպրոց» ՊՈԱԿ 
	35,000.00

	«ք․ Գյումրու թիվ 38 հիմնական դպրոց» ՊՈԱԿ 
	32,000.00

	«ք․ Գյումրու թիվ 41 հիմնական դպրոց» ՊՈԱԿ 
	99,897.00

	«ք․ Գյումրու թիվ 28 հիմնական դպրոց» ՊՈԱԿ 
	5,000.00

	«Փանիկի միջնակարգ դպրոց» ՊՈԱԿ 
	5,000.00

	«Ախուրյանի թիվ 2 հիմնական դպրոց» ՊՈԱԿ 
	5,000.00



Վերը նշված դպրոցների հիմնանորոգման/վերանորոգման աշխատանքների պատվիրատուն հանդիսանալու է Հայաստանի տարածքային զարգացման հիմնադրամը՝ կիրառելով նույն մեխանիզմը, ինչ 300 դպրոցի ծրագրում ներառված մնացած դպրոցների համար, այսինքն Նախագծով նախատեսվում է միջոցառման ԲՍԿ սահմանել ՀՀ ԿԳՄՍ նախարարությունը, սակայն լիազորությունները վերապահել ՀՏԶՀ–ին (Նախագծի 2–րդ կետ)։

Կարգավորման նպատակը և բնույթը.
Որոշման նախագծի ընդունմամբ հատկացումներ կկատարվեն հիմնանորոգվող/վերանորոգվող դպրոցների համար:

          Նախագծի մշակման գործընթացում ներգրավված ինստիտուտները և անձինք.
ՀՀ կրթության, գիտության, մշակույթի և սպորտի նախարարության մասնագետները: 

 Իրավական ակտի կիրարկման դեպքում ակնկալվող արդյունքը. 
Որոշման ընդունման արդյունքում կմեկնարկեն թվով 14 դպրոցի հիմնանորոգման/վերանորոգման աշխատանքները։
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
«Հայաստանի Հանրապետության 2024 թվականի պետական բյուջեի մասին» օրենքում վերաբաշխում, փոփոխություն և լրացումներ, Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ  փոփոխություններ և լրացումներ կատարելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի առաջանում:
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Նախագիծը բխում է ՀՀ կառավարության 18.11.2021թ. N 1902-Լ որոշմամբ հաստատված ՀՀ կառավարության 2021-2026 թվականների գործունեության միջոցառումների ծրագրի 8-րդ կետից՝ «կառուցել, հիմնանորոգել և վերանորոգել առնվազն 300 հանրակրթական ուսումնական հաստատություններ...»։

Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:

Այլ տեղեկություններ.
Չկան:




